
Campa Saoire Chois Fharraige 

Liam Puirséil, Stiúrthóir 

Tá Campa Saoire Chois Fharraige os cionn deich mbliana ar an saol anois mar is i 1 991 a reáchtáladh an �héad cham-
pa. Níor tugadh ainm don champa go dtí 1 992, an bhliain chéanna a ndeachaigh Scléip Teo. ina bhun. O shin i leith 

bhí dhá chúrsa nó trí ar siúl gach samhradh. Cúrsaí gníomhaíochta trí mheán na Gaeilge a bhíonn ar bun sa gcampa 
agus 'siad na príomhimeachtaí ná drámaíocht, ríomhaireacht, ceardaíocht, aclaíocht, damhsa, amhránaíocht agus 
cluichí. Bíonn na scoláirí páirteach sna himeachtí uilig, rud a chinntíonn nach mbíonn siad rófbada ag plé le haon ábhar 
amháin. 

Is í Scoil Saileama ionad an champa saoire agus go deimhin 

murach chomh breá agus chomh fairsing is atá an scoil sin 

bheadh sé dodhéanta a leithéid a chur ar siúl. Bhí bliain 

amháin ar aistrigh an campa saoire go dtí na Forbacha mar 

gheall ar obair mhór thógála a bheith ar siúl i Saileama. B ' in 

é samhradh te na b liana 1 995 agus cé gur éirigh go maith leis 

an gcampa bhí l íon na 

scoláirí beag agus b'éigean 

córas taisti1 a chur ar fáil. 

An bhliain sin tháinig 

scoláirí as Cathair na 

Gaillirnhe den chéad uair 

agus ó shin tá an-éilearnh ar 

áiteanna sa gcampa saoire 

uathu. Tagann a bhformhór 

as na Gaelscoileanna agus 

go háirithe as ceantar 

Chnoc na Cathrach. 

Is dóigh gurb é Campa 

Saoire Chois F harraige an chéad campa saoire Gaeilge sa tír. 

Chuir Roinn na Gaeltachta, mar a tugadh orthu ansin, suim sa 

gcoincheap ó thús agus cé go raibh sí i bhfad ar an mbealach 

tá scéim dheontais do na campaí curtha i bhfeidhm anois. Mar 

thoradh air sin tá campaí samhraidh ar fud na nGaeltachtaí 

uilig anois. 

Nuair a thosaigh Campa Saoire Chois Fharraige bhí thart ar 35 

páiste ar gach cúrsa. Ta an uirnhir sin méadaithe go mór anois 

agus bhí suas le 300 scoláire ar na cúrsaí i 2000 agus 200 1 .  

Bíonn gá !e foireann mhór, breis is 25 chun freastal ar slua 

chomh mór sin. Is éasca go mór déileáil leis an líon sin 

scoláirí in aimsir mhaith ach ní mar a shíltear a bhítear i gcó­

naí. B íonn Plean B réitithe i gcónaí agus is minic a chaitear é 

a chur i bhfeidhm chun gach duine a choinneáil gníomhach 

agus sásta. 

Cuireann an campa saoire córas 

taistil ar fáil do na scoláirí ón 

gCeathrú Rua aniar agus an 

bealach uilig amach as 

Gaillimh. Mar sin is scoláirí 

lae a bhíonn ag freastal ar na 

cúrsaí. Bhíodh roinnt scoláirí 

cónaithe as Gaelscoileanna ar 

na cúrsaí ach bhí deacrachtaí 

go leor leis an scéim agus 

cuireadh deireadh léi. 

Tá an-tábhacht ag baint leis an 

'oíche dheiridh' sa gCampa cé nach féidir oíche a thabhairt 

uirthi mar go críochnaíonn an spórt ag 7.30. Fanann an 

Campa ar oscailt i rith an lae go dtí an t-am sin agus cuirtear 

deireadh leis an gcúrsa le ceilí, dioscó, slua-amhránaíocht 

agus bronnadh na nduaiseanna. 

Is flor a rá go mbaineann na páistí a thagann chuig an gcampa 

saoire an-sult as agus go mbíonn siad gníornhach ann ar 

bhealach atá tairbheach agus sláintiúil. 

yc 
Electrical Contractors Ltd. 

INDUSTRIAL, DOMESTIC & COMMERCIAL INSTALLATIONS & MAINTENANCE 

Comfítlliairdeas fe Po6a{ Pliaróiste an Cftnoic 
LOCHÁN BEAG, INDREABHÁN, 
CO. NA GAILLIMHE 

TEIL: 091 - 593333 
FAICS: 091 -593334 

MOBILE: 087-2598999 

Lá Chinn an Dá Lá Dhéag 

"Go dtreoraí Solas Chríost muid go geataí n 

bhfhlaitheas mar a tharraing an réalta rnhór 

eolais na ríthe go doras an stábla." 

"Go raibh lán na súil de radharc an tSlánuitheóra 

sa deire ag an té a chuardaíonn go dúthrachtach 

é ar nós na r ithe." 

Lá 'le Muire san Earrach 

"Céad fáilte romhat, a linbh, a gineadh sa Márta, 

Céad fáilte romhat, a linbh a rugadh sa stábla, 

A aon-rnhic Mháire, céad míle moladh leat 

' S  Dia bheatha do shláinte" 

'Through her, we may see Him, 

Made clearer, not made dim, 

And her hand leaves his light 

Sifted to suit our sight." 

G.M. Hopkins 

Lá 'le Páraig - 1 7  Márta 

""Is glóir athar mac dílis." 

"A Pháraig atá i bPárthas Mhic Dé gan locht, 

Bheir s1áinte is do ghrásta don té bhíos bocht, 

Tháinig mé i do láthair -se agus mé lag gan luath 

Fáigh áras dhom i bPárthas san áit a bhfeicfidh 

mé thú." 

"Críost liom, Criost rornham, 

Críost i mo dhiaidh, 

Críost ós mo chionnsa is Críost rum. 

Críost ina chónaí I. mo chroí-se, 

Críost fós ó dheas díom, Críost ó thuaidh, 

Críost ar fad is Críost ar leithead, 

Críost anseo is Críost annsúid; 

Críost i gcroí gach aon duine bhéas ag 

smaoineadh ort inniu, 

Gach aon duine de na daoine a labhras liom-sa 

Críost ina bhéal 

Críost i súil gach uile dhuine dhearcas ormsa 

feadh an lae 

Críost i gclusa gach aon duine de na daoine a 

chloisfeas mé." 

Lá 'le Muire Mór san bhFómhar -
1 5  Lúnasa 

"Go raibh mé i láthair ag baint lán na 

súil amach anseo as áileacht 

Mhuire á corócnuí mar Bhanríon 

An Fhomhair ins na Flaitheas." 

"A Mhaighdean ghlórmhar mhodharnhail mhaiseach 

I s  tú mo lón, mo stóir mo thraisce, 

Is tú mo réalt eolais dul rornham san mbeallach, 

I ngleann seo na ndéor go mba tú mo charaid." 

Féile Mhuire Gan Smál 

- 8 Nollaig 

"Smaoinigh tú fhéin ar do Mháthair Muire 

Nár rug sí an páiste a shábhail muide. 

Chonnigh sé an teach ins gach chaoi ba ghloine, 

Agus ghluais sí roimpi, an bóthar ba ghiorra. 

Níl  bean dá dtáinic ná dár imigh 

Nár lig lúb ar lár cé is moite d'ise, 

Chaith sí an lá le h-umaí is guí 

Agus chonnigh sé a clann amach slán ón teine 

Má théann tú amú, bhfearr duit filleadh 

Is nocht do rún le rí na cruinne, 

Feac do ghlúin agus labhair le Muire 

Glanfaidh an cheo agus beidh an lá níos gile." 

Johnny Chóil Mhaidhc 

Lá 'le Bríde - 1 Feabhra 

"A Bhríd a Mhuire na nGael. A Bhríd, scaoil tharm do 

bhrat agus coinnigh faoi do churnhdach 

mé go mbeidh mé leat i bhFlaitheas Dé." 


